Subvenciones a centros especiales d’empléu pa inversión n’activos fixos 

Tramita por Internet

Consiste en

Algamar ayudes económiques en réxime de concurrencia competitiva pa inversiones n’activos fixos de Centros Especiales d’Empléu del Principáu d’Asturies en dalgún de los proyectos siguientes:

· Construcción, instalación o ampliación d’establecimientu. 

· Adaptación d’instalaciones. 

Adquisición o adaptación d’equipu o programes informáticos empobinaos a los trabayadores con discapacidá, incluyíes les instalaciones tecnolóxiques adaptaes o d’ayuda.

Requisitos

1. Ser Centros Especiales d’Empléu, qu’a fecha de solicitú tean inscritos y calificaos como talos nel Rexistru Oficial correspondiente. 

2. Tamién puen solicitar estes subvenciones les entidaes que, solicitando la so calificación ya inscripción como centros especiales d’empléu, nun algamaren entá resolución firme al respecto. L’abonu de la subvención queda condicionáu a la so calificación ya inscripción como Centru Especial d’Empléu.  

3. Tar allugaos nel Principáu d’Asturies y desendolcar les sos actividaes nel mentáu territoriu.

4. El programa d’inversiones tien que tar concluyíu’l 20 de payares de 2009.  

5. Queden escluyíos:

· Centros que tengan la consideración d’empresa en crisis. 

· Centros que desenolquen la so actividá nos sectores del carbón, l’aceru, la construcción naval y les fibres sintétiques. 

· Centros suxetos a una orde de recuperación pendiente tres una decisión previa de la Comisión que declarara una ayuda illegal incompatible nel mercáu común. 

· Centros nos que concurra dalguna de les circunstancies escluyentes señalaes nel art. 13 de la Llei 38/2003, de 17 de payares, Xeneral de Subvenciones. 

Necesitas

1. Solicitú en modelu normalizáu.

· Cuando l’importe del gastu subvencionable pase la cuantía de 30.000 € nel supuestu por costu d’execución d’obra, o de 12.000 € nel supuestu de fornimientu de bienes d’equipu o prestación de servicios por empreses de consultoría o asistencia técnica, el beneficiariu tien que solicitar como mínimo trés ufiertes de proveedores distintos, con calter previu a la contratación del compromisu pa la prestación del serviciu o la entrega del bien, nun siendo que poles característiques especiales de los gastos subvencionables nun esista nel mercáu suficiente númberu d’entidaes que lu furnan o empresten. 

· La elección ente les ufiertes presentaes, que tienen qu’apurrise na solicitú de la subvención, tien que se facer conforme a criterios d’eficiencia y economía, xustificando espresamente nuna memoria la elección cuando nun recaiga na propuesta económica más ventayosa. 

2. Certificáu o xustificante acreitativu de la inscripción o caltenencia de la inscripción del Centru nel Rexistru Oficial como Centru Especial d’Empléu.

3. Tarxeta acreitativa del Númberu d’Identificación Fiscal del Centru Especial d’Empléu. 

4. Declaración de nun tar incursa en prohibiciones o esclusiones.

5. Certificación acreitativa de tar al corriente de les sos obligaciones tributaries cola Facienda del Estáu y la Seguridá Social, y del Principáu d’Asturies o autorización pa la emisión de los mesmos.

6. Declaración de les subvenciones solicitaes y/o concedíes.

7. Documentu acreitativu de la representación qu’entitule’l firmante de la solicitú.

8. Declaración de la obligación del beneficiariu.

9. Ficha d’acreedores.

10. Memoria esplicativa del proyectu d’inversión que tien que recoyer les fases previstes d’execución, creación d’empléu, nel so casu, asina como’l presupuestu y les fontes de financiación.

11. En proyectos d’ampliación o treslláu tien qu’apurrirr documentu acreitativu de la disponibilidá del inmueble o terrén nel que se desendolque’l proyectu, y nel so casu, autorización espresa del propietariu pa la execución de la obra que se quier facer.

12. En proyectos d’ampliación o treslláu tien qu’apurrirr documentu acreitativu de la disponibilidá del inmueble o terrén nel que se desendolque’l proyectu, y nel so casu, autorización espresa del propietariu pa la execución de la obra que se quier facer.

13. Rellación detallada de les inversiones previstes, xustificaes documentalmente, por aciu de factures proforma, presupuestos, opciones de compra, precontratos de compra, o cualesquier otru documentu que l’interesáu considere valga pa xustificar la mesma.

14. Certificado Digital ó DNI electrónico 

Te interesa saber

1. CONVOCATORIES
Primera: Solicitúes presentaes dende la entrada en vixencia de la resolución de convocatoria al 31 d’avientu de 2009.

Segunda: Dende’l 1 de xineru al 31 de marzu de 2009.

Tercera: Del 1 d’abril al 30 de xunu de 2010.

Cuarta: Del 1 de xunetu al 30 de setiembre de 2010.

En dengún casu van subvencionase inversiones de fecha anterior al 1 d’ochobre de 2009.

2. GASTOS SUBVENCIONABLES
· Activos materiales consistentes en terrenos, edificios ya instalaciones, maquinaria y equipos. 

· Activos inmateriales consistentes en tresferencia de tecnoloxía en forma d’adquisición de patentes, llicencies d’esplotación o de conocimientos técnicos non patentaos, y qu’axunten los requisitos de ser esplotaos namas nel establecimientu beneficiariu de l’ayuda, ser consideráu elementu del activu amortizable, ser adquiríu a un terceru en condiciones de mercáu y figurar nel activu de la empresa. 

· Nel sector del tresporte, nun son subvencionables los medios y equipos de tresporte de mercancies per carretera y el tresporte aereu. 

3. CRITERIOS DE VALORACIÓN
· Incidencia de la inversión nel incrementu o caltenencia de los contratos de trabayadores con discapacidá del Centru: hasta 10 puntos (p.) 

· Porcentaxe que suponen los trabayadores con discapacidá sobre’l total de la plantía del Centru a la fecha de solicitú: hasta 10 p. 

· Porcentaxe que suponen los trabayadores con discapacidá con contratu indefiníu sobre’l total de la plantía de trabayadores con discapacidá del Centru a la fecha de solicitú: hasta 10 p. 

· Calter d’entidá sin ánimu de llucru del solicitante: 2,5 p. 

· INCOMPATIBILIDAES
Nun pue algamase añalmente más d’una subvención de les establecíes nes bases presentes por centru especial d’empléu.

· La presentación de la solicitú, que tien que facese en tou casu enantes del entamu de la execución del proyectu d’inversión supón l’autorización al órganu instructor p’atropar los certificaos a emitir pola Axencia Estatal d’Alministración Tributaria, la Tesorería de la Seguridá Social y l’Ente Tributariu del Principáu d’Asturies.

Plazo de solicitud

Desde: 

28/10/2009    

Hasta: 

27/11/2009   

· Nel casu d’inversiones entamaes con posterioridá al 30 de setiembre de 2009 y enantes de la entrada en vixencia de la Resolución presente, el plazu de presentación de solicitúes ye d’un mes dende’l día siguiente al de la espublización de la Resolución presente. 

· Les solicitúes presentaes con anterioridá a la entrada en vixencia de la Resolución presente, siempre que lo seyan con posterioridá al 30 de setiembre de 2009 y tuvieran asina mesmo referíes a inversiones emprimaes con posterioridá a fecha tala, son tramitaes d’oficiu. 

Cómo solicitarlo

Paso  1: 

Realiza el trámite desde aquí. 




Te respondemos mediante

1. BOPA 

